Taitus

1 1Aya Pol, Negur né ferfer, Jesus Kristus né aposel, Negur igirnédin

neid momoiya nigin ado, momoi né kelei uyu irou di, idi fateul bagai
dibodof nigin, igirnan, 2momoiya ado kelei ani, mata faimud ibodkeleya
né wau iseya bun ibodok, mata faimud ibodkeleya ani nigin Negur 7 to
idegédig, fau sain gariya inoya sa mog, wau kuturol fen, promis od iron.
3 Agef fen, yogon sain bun bagai, Negur neda Isennadaya 1 ir6 di, aya biya
od wogoya kabi ifanan ani bunem wogé au di, in od yaoren,

4Taitus, neu kesu bagai, ada momoiya tekelei ado 6 bun pas enei
atotof:

Negur Tamada ado Kristus Jesus neda Isennadaya neid wau ifenéya
ado wau inosiya 6 bun ibodof.

Taitus Né Kabi Oun Krit Nuyo

5Aya Krit nuyo an atornon ani né gariya are, ereb bure felediya san
ani madur woid fen, taun ganan bun uyu irouya, aya 6 orokonon gen
ugirnédiyouf nigin. 6 Uyu irouya are 1 bouwa od s3, kayau tekelei aiwa,
tamo 1 ne gere tar momoiya ado, tetéya, idoddya sa. 7Sios lo fiya tamo
i, Negur né kabi ifen€ya nigin, 1 bouwa od s3, to aya dogol yedig, kaisa
to name isedig, aai fatuk to yodig, to kusi yedig, idegé€ya bunem safina
to yaledig. 8 Agef m3, 7 tamo yaledig, ereb biya nigin wau laa fedig, 1
kisi biya ado ibodddig, madur, fateul, i yogo nigin biya kulatun fedig. 91
momoiya od difelnen ani irou kafi falauf, ani bunem, 1 sa tuni kelei biya
bunem waud yalesauf, agef fen, 7 idi kelei biya od nigin kiwai dinon anidi
faded fiyédiyouf bagai.

10Ere nigin, an idoddya tamo, od kai sa, idegéya temeleid musei
difaref, idi atun mulii bun temeleid anidim age difedig bagai. 111di
sigoreid ufofaf, ere nigin, idi idegéya bunem safina yaleya nigin to
ifelnéya né ani difelneid fen, f6 f6 adok daii difedif. 121di neid fond profet
taka eig ye iron, “Krit tamo kayau idi faimud idegéya temeleid, gaar kui
sane gen, fo temeleid saaf weweneid.” 130d enei are momoi. Ani nigin,
totol od urokeneid, ou wiyédiyouf, ago di, ani idi neid momoiya biyauf,
14ani bunem, idi Juda neid neneri kafi sa to kari douf, age de fen, idi

momoi né ani ditoron anidi neid od to dé difouf. 15Karé bun temeleid
bun, ereb ereb ganan karé€, ani ere, idi amuyé kisi ado momoiya sa anidi
bun, karé taka sa. Momoi, idi neid waud ado Kkisi es fiya sane len. 161di
Negur kelei dedig, ani ere, nedi tobonuneid bun, idi Negur nigin wa
difedig. Idi sane bagai, idodoya temeleid, idi ereb biya age fiya nigin kisi
feleya sa.

Ereb Mala Fire Fire Ifelnédiyauf

2 10 ereb biya od wogd yef ani kilei ufelnédiyouf. 2Tamo biyeid dogo

nigin biya kulatun difouf nigin, idi ani kari difiyédiyouf nigin, idi
kisi biya ado dibodof nigin ado, momoiya, waud laa fiya ado, feseya sa
ifareya bun madur dibodof nigin ufelnédiyouf bagai.

3 Age fiya bagai, kayau biyeideg kari del dibodof nigin, taka dumen
od to dirdf nigin, wain fatuk bagai to daf nigin, agef fen, ereb biya ani
difelnédiyouf nigin ufelneid. 4 Ago di, idi, kayau momoul, nedi aiweid tar
adodo kesu tar nigin waud laa fouf nigin, tai difediyouf, 5idi dogo nigin,
sa biya kulatun difouf nigin ado bouweid od sa dibodof nigin, f6 bun kabi
dalouf nigin, tobonuna biya age difouf nigin ado, aiweid tar nigin kari
difediyouf, age dife di, taka nem Negur né od to kobu fouf nigin, kayau
momoul tai difediyouf.

6 Age fiya gen bagai, kesu gafi, dogo nigin biya kulatun difouf nigin
wedereid urou. 7Ereb ereb ganan bun, idi dile fen, dé difouf nigin ereb
ereb biya ago. Ogon ifelnéya bun, 6 tutuk ifareya, wau adok ifelnédiya
bun ifenéya, 8wogd biya tamo to kiwai difenéf né ani ufelnédiyouf, ago
di, idi kiwai difonok ani mama fediyouf, ere nigin, idi ada nigin ereb sane
taka wogdya nigin are sa.

9Ferfer, ereb ereb ganan bun, nedi moroid tar kari difediyouf, waud
al fiya difenédiyouf, aiteid to solo difouf, 19idi bun tamal bé to dalouf,
idi nedi moroid tar né od do fiya biya bagai ani difelnédiyouf nigin
ufelnédiyouf, age dife di, naab ganan bun, idi age difef bunem, Negur
neda Isennadaya nigin ifeln€ya ani, tamo meleid bun biya ile di, tamo
neid oroya ani bun dinouf.

11 Negur né wau ifenéya, isennéya irou isidig ani, tamo ganan bun
isin. 12 Anim, Negur né tobonuna dé fiya sa ado tenebur né oroya sane
bun, “Bai” yeya nigin ifelnadadig, agef fen, ada dug nigin biya kulatun
iboddya, madur iboddya ado, Negur né oroya bun, gama sain enei bun
iboddya nigin, ifelnadadig, 13agef ma, ada el fiya né wauda iseya, are
neda Negur odug ado Isennadaya, Jesus Kristus 1, fula fiya medeiya ado
isiyouf ani tari tafouf, 14 Jesus Kristus 1 yogo luwa ada nigin itoron, are
i sesen ganan bun tamal yalelnada fen, 7 yogo nigin yogon tamo kayau
bagai kulo fele di, idi ereb biya age difouf nigin kabi totol dalouf nigin, 1
age fen.

The New Testament in Marik of Papua New Guinea; 1st ed. 2011; web version, © 2013, Wycliffe Bible Translators, Inc.



373 TAITUS 2, 3

15Ereb ereb enei 6 ufelnédiyouf. Ogon totol ganan bunem, idi neid
waud wales fen, wedereid urou. To loloum weid len, 6 lai diyof.

Ereb Biya Ani Dof Age Fouf

3 1Tamo kayau wedereid fokoé wo, are idi lo fiya ado yeneid adodo

tamo kari difediyouf, to didodof, idi biya age difouf nigin ololo
difouf, 2taka to bouwa bun od diif, wau inosiya ado waud difenédiyouf,
tamo ganan bun dimatkesiyouf nigin ago.

3 Adag kulu kisi neneya adon, tadodon, didegnadan, tenebur né oroya
fire fire ado bouwa né oroya fire fire né ferfer tabodon. Ada tobonuna
sesen ado kiyei bun tabodon, to dileda orodin, adag taileid to orodan.
4Ani ere, Negur neda Isennadaya né tobonuna biya ado wau laa fiya wo
ye fen, 57 isennadan, are ada ereb madur age tafen ani bunem sa, are
yogon wau yiiya bunem. I mata wdya né naan kulo fiya bunem ado, Awa
Uur Fateulem mata falei fiya bunem isennadan. 6 Negur 1, Jesus Kristus
neda Isennadaya bunem, Awa Uur Fateul, ada bun kisi feleya bagai foula
fen, 7are yogon wau ifenéya bunem madur fadan, ani bunem, ada mata
faimud ibodkeleya né wauda iseya ado fen, in akor ani talouf nigin age
fen. 80d enei momoi bagai, ani nigin, aya, 6 enei totol wogd wo di,
Negur nigin momoi def anidi kari del fen, ereb biya ani el de age difouf
ani orouf. Enei ganan are biya bagai, tamo ganan nigin deuf.

9Ani ere, neneya kisi abob fe fiyéya ani, ibor dir fiya, monéya ado,
lo nigin luwa irouya ani sese wiyeid, ere nigin, anidi are kafi sa, kabi
ifenéya kisi feleya sa. 10Taka 1, & atun fara fef, uruwa bun weder
urouwauf, ago fen, babaneg weder urouwauf. Ani bure fele di, T utornéf.
110 kelei youf, tamo age fiya are wau gogil fen, mosor bun ilen, T yogo
bouwa sanen inon.

Idikeleya Né Od

12Sain aya 0 gein Artemas be Tikikus sur afiyé di, 6 Nikopolis an, aya
gein kaisa isiya nigin, totol bagai naab umiréf, ere nigin, yau sain bun
aya an abodof nigin kisi anon. 13Lo kelei tamo Senas ado Apolos, idi neid
naab dilauf nigin, ereb ereb ganan usennédiyouf, ago di, idi ereb lau
fiya sa dilauf. 14Neda tamo kayau idig, ereb ereb biya age fiya nigin, idi
de kelei ani dalouf bagai, are idi naa ganan né safina dale fen, kafi sa to
dibodof nigin age difouf.

15Ganan aya geid mabodok anidim, 6 bun aanya sur mafef. Momoiya
bun ama nigin waud laa fef anidi aan wiyeid.

Wau ifenéya a ganan bun ibodof.

